
ப்ரஹ்லாத³க்ரு’தம் 1 ந்ரு’ஸிம்ஹஸ்தோத்ரம்

ௐ நமோ ப⁴க³வதே நரஸிம்ஹாய நமஸ்தேஜஸ்தேஜஸே
ஆவிராவிர்ப⁴வ வஜ்ரநக² வஜ்ரத³ம்ஷ்ட்ர கர்மாஶயாந்
ரந்த⁴ய ரந்த⁴ய தமோ க்³ரஸ க்³ரஸ ௐ ஸ்வாஹா
அப⁴யமப⁴யமாத்மநி பூ⁴யிஷ்டா² ௐ க்ஷ்ரௌம் ॥ 8॥
ஸ்வஸ்த்யஸ்து விஶ்வஸ்ய க²ல: ப்ரஸீத³தாம்
த்⁴யாயந்து பூ⁴தாநி ஶிவம் மிதோ² தி⁴யா ।
மநஶ்ச ப⁴த்³ரம் ப⁴ஜதாத³தோ⁴க்ஷஜே
ஆவேஶ்யதாம் நோ மதிரப்யஹைதுகீ ॥ 9॥
மாகா³ரதா³ராத்மஜவித்தப³ந்து⁴ஷு
ஸங்கோ³ யதி³ஸ்யாத்³ப⁴க³வத்ப்ரியேஷு ந: ।
ய: ப்ராணவ்ரு’த்த்யா பரிதுஷ்ட ஆத்மவாந்
ஸித்³த்⁴யத்யதூ³ராந்ந ததே²ந்த்³ரியப்ரிய:॥ 10॥
யத்ஸங்க³லப்³த⁴ம் நிஜவீர்யவைப⁴வம்
தீர்த²ம் முஹு:ஸம்ஸ்ப்ரு’ஶதாம் ஹி மாநஸம் ।
ஹரத்யஜோऽந்த:ஶ்ருதிபி⁴ர்க³தோऽங்க³ஜம்
கோ வை ந ஸேவேத முகுந்த³விக்ரமம் ॥ 11॥
யஸ்யாஸ்தி ப⁴க்திர்ப⁴க³வத்யகிஞ்சநா
ஸர்வைர்கு³ணைஸ்தத்ர ஸமாஸதே ஸுரா: ।
ஹராவப⁴க்தஸ்ய குதோ மஹத்³கு³ணா
மநோரதே²நாஸதி தா⁴வதோ ப³ஹி:॥ 12॥
ஹரிர்ஹி ஸாக்ஷாத்³ப⁴க³வாந் ஶரீரிணா-

மாத்மா ஜ²ஷாணாமிவ தோயமீப்ஸிதம் ।
ஹித்வா மஹாம்ஸ்தம் யதி³ஸஜ்ஜதே க்³ரு’ஹே
ததா³ மஹத்த்வம் வயஸா த³ம்பதீநாம் ॥ 13॥

தஸ்மாத்³ரஜோராக³விஷாத³மந்யு-
மாநஸ்ப்ரு’ஹாப⁴யதை³ந்யாதி⁴மூலம் ।
ஹித்வா க்³ரு’ஹம் ஸம்ஸ்ரு’திசக்ரவாலம்
ந்ரு’ஸிம்ஹபாத³ம் ப⁴ஜதாகுதோப⁴யமிதி ॥ 14॥
இதி ஶ்ரீமத்³பா⁴க³வதமஹாபுராணே பஞ்சமஸ்கந்தே⁴ அஷ்டாத³ஶாத்⁴யாயாந்தர்க³தம்

ப்ரஹ்லாத³க்ரு’தம் ந்ரு’ஸிம்ஹஸ்தோத்ரம் ஸமாப்தம் ।
பா⁴க³வதபுராண । அத்⁴யாய 5/18/8-14॥

